
Numru 1

Rikors numru 690/07 AF

Alfred u martu Maria Dolores maghrufa bhala Doreen konjugi
Attard

V.

Dr. Joseph, Carmelo u John ahwa Azzopardi bhala werrieta tal-
mejjet John Azzopardi u l-istess Dr. Joseph Azzopardi fismu
proprju, Maria Dolores Abela, Carmelo Azzopardi, John Azzopardi,
Carmela Azzopardi fisem il-mejjet Anthony Azzopardi, Vincenza
Casha, Anthony Attard, Albert Attard u fil-verbal tas-seduta tal-4 ta’
Mejju 2011, il-Qorti lagghet it-talba u ordnat it-trasfuzjoni tal-
gudizzju fisem Mary Carmen sive Marlene Casha u dana wara I-
mewt tal-konvenut Albert Attard, Alosia sive Luigia Murrey u fil-
verbal tas-seduta tal-4 ta’ Mejju 2011 il-Qorti ordnat il-korrezzjoni
fejn I-isem irid jinqgara Aloisia sive Luigia sive Giga Scurr, u
b’digriet tas-16 ta’ Jannar 2012 il-Qorti lagghet it-talba u ordnat it-
trasfuzjoni tal-gudizzju fisem Olive mart William John Mardle,
Joseph Scurr, James Albert Scurr, Margaret Elizabeth mart Frank
Crowley, Joan Scurr, Mary Grace mart John Farrugia, Rose Mary
mart John Meilak, Susan Pauline Scurr, Brian Scurr, Marion mart
Patrick McDonald u dan wara I-mewt ta’ Aloisia sive Luigia sive
Giga Scurr, Josephine sive Jessie Peters, Emmanuel Vella u
b’digriet tas-16 ta’ Jannar 2012 il-Qorti lagghet it-talba u ordnat il-

legittimazzjoni tal-atti fisem Dominic u Mario ahwa Vella u dan
wara I-mewt ta’ Emmanuel Vella, Joseph Vella u fil-verbal tas-
seduta tal-4 ta’ Mejju 2011 il-Qorti ordnat il-korrezzjoni fejn l-isem
irid jinqgara Giuseppe sive Joseph Vella u b’digriet tas-16 ta’ Jannar
2012 il-Qorti lagghet it-talba u ordnat il-legittimazzjoni tal-atti fisem
John, Victor, Doris, Maryanne, Theresa sive Tessie u Domenica
ahwa Vella u dan wara I-mewt ta’ Giuseppe sive Joseph Vella,
Carmela Stivala u b’digriet tas-16 ta’ Jannar 2012 il-Qorti laqghet it-
talba u ordnat it-trasfuzjoni tal-gudizzju fisem Charles Stivala,
Anthony sive Tony Stivala u Marlene Dufresne nee’ Stivala u dan
wara |I-mewt ta’ Carmela Stivala, Albert Vella, Maria Meli u b’digriet
tas-16 ta’ Jannar 2012 il-Qorti lagghet it-talba u ordnat il-
legittimazzjoni tal-atti fisem Joseph Meli, Doris Scicluna, John
Meli, Agnes Meli, Catherine Thornton, Mary-Carmen Fishburn u
Paul Meli u dan wara |-mewt ta’ Maria Meli, Josephine sive Jessie
Buttigieg u fil-verbal tas-seduta tal-4 ta’ Mejju 2011 il-Qorti ordnat
il-korrezzjoni fejn I-isem irid jingara Giovanna sive Jane Buttigieg

[I-Qorti:

Rat ir-rikors guramentat li ressqu I-atturi fis-26 ta’ Gunju, 2007, li jagra

hekk:

“@i). illi r-rikorrenti flimkien ma’ John Azzopardi, illum mejjet, Maria
Dolores Abela, Dottor Joseph, Carmelo, John ahwa Azzopardi,
Vincenza mart Carmelo Casha, Anthony Attard, Albert Attard, Aloisa
sive Luigia Surrey, Josephine Peters, Joseph Vella, Carmela Stivala,
Albert Vella, u Maria Meli, Josephine Buttigieg, iffirmaw konvenju fit-
13 ta’ Mejju 1989 permezz ta’ liem l-intimati jew l-aventi kawza
taghhom obbligaw ruhhom Ii jbieghu u jittrasferixxu lir-rikorrenti li
obbligaw ruhhom li jixtru u jakkwistaw porzjoni diviza ta’ art formanti
parti mill-artijiet “Ta Grabel’ sive ‘Tal-Kburit’ sive ‘Ta Braxia’, Blata I-
Bajda, limiti tal-Famrun kif tidher fil-pjanta u siteplan annessa mal-
istess konvenju, libera u franka taht il-pattijiet u kondizzjonijiet
kontenuti fl-istess konvenju (dokument “A”);

“(ii) illi r-rikorrenti permezz ta’ ittra uffi¢jali datata 16 ta' Frar 2007
(dokument “b”) interpellaw lill-intimati jersqu ghall-iffirmar u
pubblikazzjoni tal-kuntratt ta’ bejgh tal-art fuq indikata u deskritta ai
termini tal-imsemmi konvenju izda l-intimati bagghu inadempjenti u
issa ged jirrifjutaw li jersqu ghall-iffirmar tal-kuntratt in kwantu
jikkontendu li I-imsemmi konvenju skada irrevokabbilment;

“(iii) illi kif ghandu jirrizulta waqt it-trattazzjoni tal-kawza t-titolu tal-
intimati fir-rigward tal-art indikat ghandu ma giex i¢certifikat ezatt u
prec¢iz u in kwantu |-kondizzjoni sospensiva ghandha ma sehhitx I-
imsemmi konvenju ghadu validu u vigenti;

‘Ghaldagstant ghar-ragunijiet premessi jghidu I-intimati ghaliex
m’ghandhiex din I-Onorabbli Qorti:

“(i) tiddikjara u tordna lill-intimati sabiex fi zmien qasir u perentorju
li jigi hekk iffissat minn din I-Onorabbli Qorti jersqu ghall-iffirmar tal-
kuntratt finali ta’ bejgh tal-art formanti parti mill-artijiet ‘Ta Grabel’
sive ‘Tal Kubrit’ sive ‘Ta Braxia’, Blata |-Bajda, limiti tal-Hamrun u
ghall-prezz u skond il-kondizzjonijiet u pattijiet inkluzi fil-konvenju
iffirmat fit-tlettax (13) ta’ Mejju 1989 bejn ir-rikorrenti u l-intimati jew
[-aventi kawza taghhom;

“(ii) tinnomina nutar pubbliku sabiex jippublika I-kuntratt finali ta’
bejgh u tinnomina kuraturi deputati sabiex jirraprezentaw |-eventwali
inadempjenza tal-intimati jew uhud minnhom milli jersqu ghall-
pubblikazzjoni tal-istess;

“B'riserva ghal kull azzjoni spettanti lir-rikorrenti skond il-ligi u bl-ispejjez
kontra Il-intimati li huma minn issa ingunti in subizzjoni.”

Rat ir-risposta guramentata tal-konvenuti kollha li in forza taghha

eccepew:

“1. Dwar il-fatti:

“L.1. i |-fatti kif dikjarati fl-ewwel paragrafu tad-dikjarazzjoni attrici
huma kontestati fis-sens li I-konvenju in kwistjoni ma gie validament
iffirmat u/jew ratifikat mill-partijiet kollha u ghalhekk ma jiswiex;

“1.2. i I-fatti kif dikjarati fit-tieni paragrafu tad-dikjarazzjoni attri¢i huma
kkontestati billi ghalkemm saret [-ittra uffi¢jali in kwistjoni I-intimati
irrispondew peremzz ta’ ittra uffi¢jali tat-23 ta’ Frar 2007. Fi kwalsiasi
kaz, dik I-ittra kienet irritwali, billi kif jirrizulta mit-talbiet espressi fiha I-
konvenju in kwistjoni kien gia skada;

“1.3. llli |-fatti kif dikjarati fit-tielet paragrafu tad-dikjarazzjoni attrici
huma wkoll kkontestati u dan kif kienu irrillevaw ir-rikorrenti stess fl-ittra
uffi¢jali tas-16 ta’ Frar 2007;

“2. EE&c€ezzjonijiet:

“2.1. Preliminarjament li uhud mill-partijiet li kontrihom saret il-kawza
huma mejta u ghalhekk semmai ghandha ssir illegittimazzjoni
opportuna.

“2.2. Preliminarjament ukoll I-irritwalita tat-talbiet attri¢i billi gialadarba
[-atturi jippremettu li I-kondizzjoni sospensiva ghadha ma skadietx,
ghaldagstant ma jistghux jitolbu Ii I-intimati jersqu ghall-pubblikazzjoni
tal-Att finali;

“2.3. Fit-tieni lok u bla pregudizzju ghas-suespost illi r-rikorrenti
ddekadew minn kwalsiasi dritt li seta’ kellhom skond il-konvenju in
kwisjtoni peress li:

“2.3.1. il-konvenju skada rrevokabbilment; u/jew

“2.3.2. il-kawza ma saritx fit-terminu ta’ tletin gurnata stabbilita
mill-ligi; u ljew

“2.3.3. il-konvenju ma kienx gie registrat mal-Kummissarju tat-Taxxi
Interni sal-31 ta’ Ottubru 2004 u dan ad validitatem Kkif jitlob ir-
regolament 10(5) tal-Awvviz Legali 98/03 kif emendat u dan in
konformita mal-Artikolu 3(6) tal-Kap. 364 tal-Ligijiet ta’ Malta.

“2.4. 1lli t-talbiet attrici huma kompletament infondati fil-fatt u fid-dritt u
ghandhom jigu mi¢huda bl-ispejjez.

“2.5. Salv ec¢¢ezzjonijiet ulterjuri jekk ikun il-kaz.”

Rat is-sentenza li tat il-Prim’Awla tal-Qorti Civili fid-9 ta’ Ottubru, 2014, li

in forza taghha ddecidiet il-kawza billi:
“filwaqt li tastjeni milli tiehu konjizzjoni tal-ewwel e¢¢ezzjoni, tichad I-
ec¢¢ezzjoni innumerata 2.3.3, rigwardanti r-registrazzjoni tal-konvenju u
filwaqt li tilga’ I-e¢¢ezzjonijiet |-ohra fis-sens li ntqal aktar ‘il fuq, tichad
it-talbiet tar-rikorrenti.
“L-ispejjez jithallsu kwantu ghal tlett kwarti mir-rikorrenti u kwart mill-
intimati.”

Dik il-Qorti tat is-sentenza taghha wara |i ghamlet is-segwenti

konsiderazzjonijiet:

“Ikkunsidrat illi permezz ta’ din il-kawza, il-konjugi Attard ged jitolbu il
din il-Qorti ggieghel lill-intimati jersqu ghall-kuntratt finali ta’ trasferiment
ta’ art skond konvenju minnhom ffirmat. L-intimati jsostnu li I-konjugi
Attard ma fadlilhom ebda dritt minn dak il-konvenju ghaliex il-konvenju
skada. Isostnu ukoll illi galadarba dan ma kienx gie registrat skond il-
ligi, issa ma ghandu ebda validita.

“Jirrizulta illi fit-13 ta’ Mejju 1989 gie ffirmat konvenju dwar art fil-Blata
[-Bajda, limiti tal-FHamrun (ara fol. 9). Fid-29 ta’ Settembru 1989, il-
partijiet gablu li dan il-konvenju jiggedded “sa zmien xahar wara i jigi
Certifikat it-titolu ezatt u preciz tal-imsemmija art”. Din il-kundizzjoni
ddanlet peress illi kienu bdew proc¢eduri gudizzjarji fil-konfront tal-
bejjiegha dwar |-imsemmija art. Jirrizulta illi dawn il-proceduri gew
definittivament decizi a favur tal-bejjiegha permezz ta’ sentenza tal-
Qorti tal-Appell pronunzjata fis-7 ta’ Ottubru 2005.

“L-ewwelnett il-Qorti tibda biex tinnota illi tul il-pro¢eduri saret kull
legittimazzjoni tal-atti li kienet mehtiega u ghalhekk kull diffikulta
riskontrata fir-rigward ged tigi megjusa superata.

“Il-Qorti tibda biex tikkonsidra I-e¢¢ezzjoni mressqga fir-rigward tar-
registrazzjoni tal-konvenju. F’dan ir-rigward, in-Nutar Joseph Tabone
xehed illi:

“Fil-parti tisfel tad-dokument a fol. 10 tal-pro¢ess hemm notazzjoni ta’
Anton Vella Laurenti u din kienet harget il-ligi tal-Capital Gains Tax
sabiex jigu ezentati |-vendituri mill-hlas tat-taxxa. Konna rregistrajna
dan il-konvenju mal-Inland Revenue.”

“In-notazzjoni msemmija min-Nutar testwalment tghid hekk:

“This is to certify that a copy of this document has been received at this
Department - 27th November 1992 Pages 1 -2.”

“Iggib il-firma u t-timbru ta’ Anton Vella Laurenti, Inland Revenue
Department.

“ll-konvenuti korrettement jirreferu ghar-regolament 10 (5) tar-Regoli
dwar it-Taxxa fuqg Dokumenti u Trasferimenti ghar-rigward ta’ konvenii
datati gabel 31 ta’ Di¢embru 2003 madankollu konvenjetement
jiskartaw il-proviso li jipprovdi illi:

“Izda ebda avviz ma jkun mehtieg fil-kaz ta’ konvenju ta’ bejgh jew ta’
trasferiment ta’ xi proprjeta immobbli jew ta’ dritt reali fugha maghmul
gabel I-1 ta’ Jannar, 2004, meta l-att ghandu jkun ippubblikat qabel I-1
ta’ Novembru, 2004.””

“Issa din il-Qorti tqis li kieku ma kienux inbdew il-pro¢eduri gudizzjarji
minn terzi, il-kuntratt kellu jigi ppubblikat gabel I-1 ta’ Novembru 2004.
Din tirrendi s-sitwazzjoni analoga ghal dik ravvizata mill-Qorti tal-Appell
fis-sentenza Frendo vs Agius (7 ta’ Ottubru 2008) fejn gie ritenut illi:

“Ovvjament, il-fatt li I-kuntratt ma giex ippubblikat gabel 1 ta’ Novembru,
2004, minhabba agir tal-konvenuti li ma riedux jirrikonoxxu |-eZistenza
tal-konvenju, ma jistax ikun ta’ hsara ghall-atturi. Il-konvenju hu wiehed
li, fit-termini tieghu, kien jikkontempla |-pubblikazzjoni tal-kuntratt relattiv
fl-1995, cioe’, qabel I-1 ta’ Novembru, 2004, u, ghalhekk, ma kienx
mehtieg li jinghata avviz tieghu fit-termini tal-Kap. 364.”

“Ghalhekk il-Qorti ged tichad I-e¢¢ezzjoni ghaliex mhux misthoqga.

“‘Kundizzjoni

“ll-pern tal-vertenza hija essenzjalment il-kundizzjoni li kienet giet
miftiehma fit-tigdid tal-konvenju fid-29 ta’ Settembru 1989 u i
testwalment ipprovidet illi:

“II-partijiet ged igeddu I-konvenju ta’ bejniethom sa zmien xahar wara li
jigi Certifikat it-titolu ezatt u preciz tal-imsemmija art.”

“ll-kwezit ghalhekk essenzjalment idur fuq id-data meta avverat ruhha
I-kundizzjoni, jekk infatti gara hekk. L-intimati jikkontendu illi t-titolu fug
[-art gie indubbjament certifikat permezz tas-sentenza tal-Qorti tal-
Appell moghtija fis-7 ta’ Ottubru 2005. Ghaldagstant huma jsostnu li
meta ntbaghtet I-ittra uffic¢jali fis-16 ta’ Frar 2007 il-konvenju kien ilu li
skada. Ir-rikorrenti, madankollu, isostnu li t-titolu ghadu ma giex
icCertifikat ezatt u preciz u ghalhekk il-konvenju ghadu validu ghalkemm
fin-nota ta’ sottomissjonijiet jargumentaw illi I-kundizzjoni sospensiva
kienet giet konfermata permezz tas-sentenza u fadal biss i ssir id-
dikjarazzjoni causa mortis li huma jsostnu tista’ sahansitra tigi ordnata
li ssir minn din il-Qorti.

“Ir-rikorrenti jiddubitaw mill-bona fede tal-intimati. Jirrizulta illi dawn
kienu perjodikament javvicéinawhom u jsagsuhom dwar l-ezitu tal-
kawza, pero’ gatt ma gew infurmati meta finalment il-kawza giet deciza.
In-Nutar Tabone jixhed illi “Kien hemm I-intendimenti illi [-familja
Azzopardi kellhom javzaw lill-kompratur u lili x’sar fuq din il-kawza”.
Madankollu din il-Qorti ma tistax tasal biex tqis li I-kundizzjoni kienet
tiddependi fuqg l-informazzjoni moghtija dwar I-ezitu tal-kawza. Il-Qorti
tirrimarka illi kien fl-interess tal-istess kompraturi li jsegwu huma I-
process kollu tal-kawza li I-ezitu taghha kien ser ikun ta’ interess hekk
dirett ghalihom. Megjusa ¢-¢irkostanzi (Cioe’ ta’ kawza pendenti) il-
kundizzjoni miftehma hija ¢ara u fil-fehma ta’ din il-Qorti kienet
referenza diretta ghall-ezitu tal-proceduri pendenti.

“Artikolu 1002 tal-Kap. 16 tal-Kodici Civili:

“Meta I-kliem ta’ konvenzjoni, mehud fis-sens li ghandu skont I-uzu fiz-
zZmien tal-kuntratt, hu ¢ar, ma hemmx lok ghal interpretazzjoni.”

“It-titolu fuq l-art kien instab li kien inc¢ert u inpreciz minhabba I-kawza.
Deciza dik il-kawza, l-incertezza kollha spic¢at. Il-Qorti ghalhekk tqis i

mas-sentenza tal-Qorti tal-Appell, il-kundizzjoni avverat ruhha u t-
terminu beda jiddekorri. lddekorra inutilment u I-konvenju skada.”

Rat ir-rikors tal-Appell tal-atturi li in forza taghha, ghar-ragunijiet minnhom

premessi, talbu li din il-Qorti joghgobha:

“tirriforma s-sentenza appellata moghtija fid-9 ta’ Ottubru, 2014 mill-
Prim'Awla tal-Qorti Civili fl-ismijiet premessi billi filwaqgt illi
tikkonfermaha fejn astjeniet milli tiehu konjizzjoni tal-ewwel e¢cezzjoni
u cahdet |-e¢cezzjoni enumerata 2.3.3, tirrevoka s-sentenza appellata
fil-bqija, billi, b’akkoljiment tal-aggraviji fug imressqa, tilga’ t-talbiet attrici
u tichad l-ec¢¢ezzjonijiet |-ohra kollha tal-intimati appellati, u dana bl-
ispejjez taz-zewq istanzi kontra l-appellati”.

Rat ir-riposta u l-appell in¢identali tal-konvenuti li in forza taghha, ghar-

ragunijiet minnhom premessi, talbu li din il-Qorti joghgobha:

“tirriforma s-sentenza fl-ismijiet premessi tad-9 ta’ Ottubru, 2014 billi
filwaqt li tichad |-appell ta’ I-atturi appellanti, tikkonferma s-sentenza in
kwantu ¢ahdet it-talbiet attrici u laqghet I-e¢¢ezzjonijiet kollha hlief I-
ewwel eccezzjoni u l-e¢cezzjoni innumerata 2.3.3 u tirrevoka s-
sentenza in kwantu ¢ahdet |-e¢¢ezzjoni innumerata 2.3.3 u minflok
tilga’ l-istess eccezzjoni 2.3.3. Bl-ispejjez kontra I-appellanti Alfred u
Maria Dolores konjugi Attard”.

Rat ir-riposta tal-atturi ghall-appell in¢identali li in forza taghha, ghar-

ragunijiet minnhom premessi, talbu lil din il-Qorti:

“sabiex tichad Il-appell inc¢identali propost mill-appellati, bl-ispejjez
kollha kontra taghhom”.

Semghet lid-difensuri tal-partijiet;

Rat |-atti kollha tal-kawza u d-dokumenti esebiti;

Ikkonsidrat;

llli din il-kawza tikkon¢erna konvenju iffirmat fit-13 ta’ Mejju, 1989,
guddiem in-Nutar Joseph Tabone, u dan ghall-bejgh ta’ bi¢c¢a art gewwa
I-Blata I-Bajda. Dan il-konvenju kellu validita™ ghal zmien sitt xhur, pero-,
gara li wara li gie iffirmat il-konvenju, terz fetah kawza kontra |-prospettiv
venditur biex jigi dikjarat li l-art kienet fil-fatt tieghu. Minhabba hekk,
peress li t-titolu tal-venditur prospettiv kien ged jigi kontestat, il-partijiet
regghu iltagghu ghand in-Nutar u I-konvenju gie mgedded “sa Zmien
xahar wara li jigi Certifikat it-titolu ezatt u preciz tal-imsemmija art”. |l-
kawza li fetah it-terz kontra |-venditur prospettiv giet deciza favur l-istess

venditur prospettiv minn din il-Qorti fis-7 ta’ Ottubru, 2005.1

Wara li saret il-kondizzjoni fil-konveniju, l|-attur, li kellu interess jixtri I-art,
jghid li kien kemme-il darba jsagsi lill-konvenuti x’gara mill-kawza, izda
kienu jghidulu li I-kaz kien ghadu pendenti; darba minnhom infurmaw lill-
attur li kienu tilfu I-kawza izda kienu se jappellaw. L-attur jghid li I-
konvenuti kienu jghidulu li ma kellux ghalfejn jogghod javvicinhom, peress

illi kienu jghidulu huma meta tkun inqatghet il-kawza I-ohra mat-terz.

L-ewwel Qorti ¢cahdet il-kawza tal-atturi wara li osservat li I-ittra uffic¢jali u

din il-kawza ghall-ezekuzzjoni tal-konvenju ma sarux kif trid il-ligi u

1 Citazzjoni. Nru. 1252/93GV



App. Civ. 690/07

marbuta ma xahar wara s-sentenza ta’ din il-Qorti (fil-kawza tat-terz) tas-

7 ta’ Ottubru, 2005.

L-atturi appellaw u jghidu i t-terminu ta’ xahar jibda jghaddi mhux mis-
sentenza finali fil-kawza |-ohra, izda minn meta n-Nutar “jiééertifika” t-

titolu tal-konvenuti, haga li ghadu ma ghamilx sal-lum.

Trattat |-appell, din il-Qorti tara li ma tistax tagbel mat-tesi tal-atturi. In-
Nutar Tabone, hu veru, xehed li I-kondizzjoni ghamilha biex il-partijiet ma
jogghodux jaghmlu estensjoni diversi drabi, imma rabtha mal-ezitu tal-
kawza. Qal ukoll li kien hu li kellu jic¢ertifika t-titolu. Wara li nqatghet il-
kawza |-ohra, kien ghamel ir-ricerki mehtiega u gal li ma setax jiccertifika
t-titolu peress illi I-art ma kinitx giet dikjarata fil-“causa mortis”. Dan kollu,
pero’, ma jissufrugax lill-atturi. Ma jirrizultax li dan il-hsieb tan-Nutar kien
ukoll il-hsieb tal-partijiet. Da parti tal-partijiet, il-hsieb kien li I-kuntratt isir
meta tigi finalizzata I-kawza li fetah it-terz kontra I-konvenut. Fil-fatt |-attur
xehed li I-klawsola kienet tfisser li I-kuntratt isir wara li n-Nutar “ikun jaf it-
titolu ta’ min hu”, u n-Nutar kien jaf |-art ta’ min hi wara s-sentenza finali
ta’ din il-Qorti tas-7 ta’ Ottubru, 2005. Setax jigi ppubblikat il-kuntratt

t113

minhabba li l-art ma kinitx registrata f“causa mortis” ta’ xi hadd mill-
vendituri li miet fil-frattemp, hija xi haga ohra li ma tolgotx it-titolu fuq I-art.
ll-pubblikazzjoni tal-“causa mortis” hija xi haga amministrattiva intiza

ghall-hlas ta’ taxxa, u n-nuqqas ta’ redistrazzjoni ma jwassalx ghal xi difett

fit-titolu. It-titolu tal-konvenuti fuq l-art gie, tista’ tghid, i¢¢ertifikat bis-
sentenza ta’ din il-Qorti tas-7 ta’ Ottubru, 2005, u almenu I-ittra ufficjali
ghall-ezekuzzjoni tal-konvenju kellha tigi pprezentata entro xahar minn
dik id-data. F’dan il-kaz, dan ma sarx, u allura galet sew I-ewwel Qorti li

I-konvenju skada u ma ghadux enforzabbli.

L-atturi jghidu li gew zgwidati mill-konvenuti dwar id-data tas-sentenza
finali ta’ din il-Qorti fil-kawza I-ohra. Din il-Qorti ma ssibx i, fil-fatt, kien
hemm xi agir malizjuz da parti tal-konvenuti. Jista’ jkun li dawn tal-ahhar
ma kinux precizi fid-dettalji li ghaddew lill-attur, pero’, din il-Qorti tara li
kien dmir tal-attur li jsegwi I-kawza tat-terz u jirregola ruhu. Ma kellux
joqghod jistenna li jghidulu xi haga I-konvenuti, u kellu hu stess jic¢ekkja

x’kien ged jigri — haga li seta’ jaghmilha facilment.

Inoltre, l-istess attur jammetti li fid-29 ta’ Dicembru, 2006, kien jaf |i I-
appell kien gie deciz favur il-konvenuti, izda xorta wahda stenna mal-
hamsin gurnata gabel ma ressaq I-ittra uffi¢jali. Kollox jindika, ghalhekk,
li l-attur ittraskura I-interessi tieghu u ma hax hsieb jikkawtela dawk I-
interessi kif imiss. Kellu obbligu isegwi huwa stess il-mixja tal-kawza li
fetah it-terz quddiem dawn il-grati, u jekk haseb li jorbot iz-zmien tal-
validita’ tal-konvenju mad-data li hu jkun jaf bl-ezitu tal-kawza, kellu tal-
angas jagixxi tempestivament biex imexxi ghall-ezekuzzjoni tal-konvenju

kif sar jaf Ii [-vendituri rebhu |-kawza.

Jekk l-attur halla fidejn in-Nutar ghamel hazin, ghax donnu jippretendi li
I-kuntratt jigi ppubblikat kif u meta jrid in-Nutar, haga altament zbaljata.
Wiehed ifakkar li nutar mhux gieghed hemm biex jaghti pariri legali, izda
biex jippubblika atti formali u |-atturi kellhom jiehdu parir minghand avukat

biex dan jidderigihom skont il-ligi.

ll-klawsola f'dan il-kaz ma kinitx dipendenti fuq hada li kellu jaghmel in-
Nutar, izda fuq determinazzjoni oggettiva tat-titolu tal-konvenut, fatt li giet

stabbilita bis-sentenza tas-7 ta’ Ottubru, 2005.

Peress illi t-talba tal-atturi sejra tigi michuda, din il-Qorti ma tarax lok li
tidhol biex tezamina I-validita® 0 meno tal-konvenju marbut mal-fatt li dan
ma giex registrat mad-Dipartiment tat-Taxxi Interni, kif issostni |-
enforcement manager tad-dipartiment. L-ewwel Qorti galet li dan il-
konvenju ma kienx mehtieg li jigi registrat darba li I-kuntratt kellu jsir gabel
I-1 ta’ Novembru, 2004 (ara bhala rifless fug dan il-punt is-sentenza ta’

din il-Qorti fil-kawza fl-ismijiet “Schembri_v. Prince Properties Ltd.”

deciza fit-30 ta’ Novembru, 2012). F’kull kaz, kif inghad, it-talbiet attrici
ma jisthogilhomx li jigu milgugha u, kwindi, is-sentenza tal-ewwel Qorti

sejra tigi konfermata.

Ghaldagstant, ghar-ragunijiet premessi, filwaqt li tastjeni milli tiehu
konjizzjoni ulterjuri tal-appell in¢identali, tiddisponi mill-appell tal-atturi billi
tichad I-istess u tikkonferma s-sentenza tal-ewwel Qorti in kwantu ¢ahdet

it-talbiet attrici.

L-ispejjez tal-kawza in prim’istanza jithallsu kif ordnat I-ewwel Qorti,

filwaqgt li dawk marbuta ma’ dan Il-appell jithallsu kollha mill-atturi

appellanti in solidum.

Joseph Azzopardi Joseph R. Micallef Tonio Mallia
Prim Imhallef Imhallef Imhallef

Deputat Registratur
rm

